
Tad Bobby a Buga

Pan fydd y gyfres newydd o Dim Tafod yn cael
ei darlledu, bydd rhai gwylwyr, yn arbennig

un person o Gaergybi, yn falch iawn o weld fod y
cymeriad digywilydd o gart n Bubblegum yn dal
o gwmpas o hyd.

Cafodd Buga, y cymeriad digywilydd sydd yn
ymddangos ar y slot Bubblegum, ei greu ar gyfer
y gyfres ddiwethaf o Dim Tafod gan animeiddiwr
ifanc o Gaergybi, Hywel Griffith. Yn ôl Hywel,
mae o'n bihafío'n waeth byth eleni.

"Mae o'n actio yn llawer mwy treisgar yn y
gyfres yma, ond fedrwch chi ddim peidio ei hoffi,"
meddai Hywel.

Darn o fyblgym ydi Buga sydd ddim yn hoffí
cael ei gnoi. Mae'n ymddangos mewn tri
chart n, tri deg eiliad yr un, yn ystod slot
Bubblegum. Mae'r rhaglen yn dilyn ei hynt a'i
helynt yn dial ar y bobl sy'n ceisio ei gnoi.

"Pan wnaeth S4C ofyn i mi greu cymenad ar
gyfer y rhaglen, 'wnaethon nhw ddim dweud
beth oeddan nhw eisiau," esboniodd Hywel.
Roeddwn yn gwybod am y math o gynulleidfa
roedd Dim Tafod wedi ei anelu ati ac o hynny

daeth y syniad o Buga, ac mae'n ymddangos ei
fod wedi plesio.

Mae Hywel, sy'n 28 oed, yn cynnal ei fusnes
Griffilms o swyddfa fechan uwchben Biyn Dairy
yng Nghaergybi. Fe astudiodd graffeg ym
Mholitechneg Bryste cyn mynd i weithio am
ddwy flynedd i Fanceinion yn cynhyrchu hys-
bysebion a rhaglenni plant. Yn ogystal â'i gart n
Buga, mae Hywel wedi gwneud gwaith i raglen
Celfac Ati ar S4C a hysbysebion teledu a fideos
pop. Ar hyn o bryd, mae'n gweithio ar gart n o'r
enw Bobby Dazzle i HTV.

"Rwy'n hoff o gymryd pethau cyffredin bob
dydd a'u hanimeiddio trwy ddefnyddio cym-
eriadau rwy'n eu hadnabod i roi cymeriad iddyn
nhw," meddai Hywel, "ond mi fuasai'n well os y
buaswn yn gallu defnyddio technoleg fodern a
defnyddio cyfrifiaduron i wneud y gwaith ani-
meiddio i gyd, ac felly rhoi mwy o amser i mi
ddatblygu y cymeriadau a syniadau newydd."

A thra bydd Hywel yn mynd yn ôl i weithio a
pharatoi mwy o gart nau, mae cyfle i'w ffans
weld ei waith ar raglen Dazed ar HTV. Cofíwch
ei wylio.

Ainon Rowlands



Cyfweliad o'r Gadair
Ar gyfer y rhifyn hwn o 'Cadwyn CYD' aeth
Emma Lockett i holi Mrs Shirley Williams,
cadeirydd CYD.

O ble rydych chi'n dodyn wreiddiol, a lle rydych
chi'n byw nawr?
Yn wreiddiol dwi'n dod o Pant y D r, sef pentref bach
yn ymyl Rhaeadr. Ond ar hyn o bryd dwi'n byw yng
Nghroesor, ger Llanfrothen.

Sut byddwch chi'n treulio eich amser hamdden?

Pan fydd gen' i amser rwyn mwynhau darllen llyfrau,
ac ar hyn o bryd dwi'n edrych ymlaen i gael darllen
llyír Nelson Mandela, Road to Freedom. Dw'i hefyd
yn mwynhau gwnio yn ogystal â mynd allan i gerdded.
Dw'i hefyd yn mwynhau mynd ar wyliau tramor efo
fy nheulu i Ffrainc.

Beth wnaeth i chi benderfynu dysgu Cymraeg ?
Dysgu Cymraeg yn yr ysgol uwchradd wnes i, yn
union fel mae plant yn dysgu Ffrangeg heddiw.
Felly, a dweud y gwir, wnes i ddim penderfynu dysgu
Cymraeg, ond yn hytrach gwneud fel rhan o'm
haddysg.

Dyddiadau cyhoeddi:

15Mawrth 15Mehefin 15 Medi 5 Rhagfyr

Dyddiad cau ar gyfer erthyglau, newyddion ac ati:
3 wythnos cyn cyhoeddi.

Dyddiad cau ar gyfer hysbysebion (copi parod
i'r camera): pythefnos cyn cyhoeddi.

Mae'n bosib i rai sefydliadau/grwpiau addysg
baratoi rhifyn o Cadwyn CYD. Cysylltwch â'r swyddfa.

Oedd hVn dasg anodd i ddysgu Cymraeg ?
Roedd hi'n dasg anodd dod yn rhugl yn yr iaith gan fy
mod wedi dysgu Cymraeg mewn ffordd academaidd.
Yn blentyn, dim ond yn Eiseddfod yr Urdd yr oeddwn
i yn clywed y Gymraeg yn cael ei defhyddio.

Sut ydych chi'n teimlo fod dysgu Cymraeg wedi
bod o fantais i chi?

Dw'i ddim yn teimlo y galla' i ateb y cwestiwn yna yn
iawn, oherwydd erbyn heddiw rwy'n gwneud popeth
trwy gyfrwng y Gymraeg. Mae fy nheulu'n Gymraeg,
dwi'n gweithio rhan amser fel tiwtor yn dysgu Cym-
raeg, ac mae popeth dwi'n ei wneud yn fy ardal drwy
gyfrwng y Gymraeg.

Beth yw eich cyngor chi i rywun sy'n bwriadu
dysgu Cymraeg ?

Y ffordd orau yw mynd ar gwrs Wlpan, neu'r cwrs
Cymraeg dwysaf o ran amser sy'n bosib. Rhaid iddyn
nhw beidio â bod ag ofh, a siarad Cymraeg i ymarfer
yr iaith yn gyson. Rhaid cael digon o hyder!

Pa fath o waith rydych chi'n ei wneud fel rhan
o'ch swydd yn gadeirydd CYD?
Mae'r flwyddyn ddiwethaf wedi bod yn gyfírous gan
fod CYD yn ddeg oed, ac felly roedd yna lawer o ddathlu
a thorri cacennau wedi bod! Roedd yn gyfle i mi gael
siarad ar y teledu a'r radio, yn ogystal â chyfarfod pobl
yn y maes, a phobl sy'n dysgu Cymraeg. Roedd hefyd
yn gyfle i ledaenu neges CYD.

A ydych chi'n mwynhau bod yn rhan o dîm CYD?
O ydw, dwi wedi bod yn ffodus iawn yn ystod fy
nghyfhod fel cadeirydd, o gael bod yn rhan o dîm
newydd gan ein bod wedi penodi cyfarwyddwr a dau
swyddog newydd.

Pa ran o'ch swyddydych chi'n ei fwynhau fwyaf?
Dod yn ôl o gyfarfod, gan nad wyf yn mwynhau yr ochr
gyhoeddus o'r swydd rhyw lawer. Mae'n well gen' i
weithredu'n lleol. Ond fe wnes i f ynhau'r cyfle i
gyfarfod ag aelodau CYD trwy'r wlad.

